
				ఈ పుట అచ్చుదిద్దబడ్డది
తాలాంకనందినీపరిణయము

తృతీయాశ్వాసము

	క.	
శ్రీరమణీకుచయుగఘన

సారమృగీమదసుగంధచర్చితవక్షా!

చారుసుమశరసదృక్షా

సారససదృశాక్ష శేషశైలాధ్యక్షా!

	క.	
అవధారయ! జనమేజయ

నవధామనిధిప్రతాపునకు పైలుం డ

వ్యవధానముగ సుధాధా

రవిధాయకసూక్తు లాదరంబున బలికెన్.

	క.	
అంతట శశిరేఖ గృహా

భ్యంతరమున కుసుమతల్పమందు నొఱిగి య

క్కంతుశరకుంతసంతతి

కెంతో మది చింతనొందు నింతటిలోనన్.

	చ.	
నునుజిగురున్ ఫిరంగి సుమనోరజమన్ వడియందు నింపి గ్ర

క్కున విరిగుత్తిగుం డొకటి గూర్చి పరాక్రమ మగ్నిఁ జేసి యం

గనకుచదుర్గసీమ గుఱిగా వలరాజుసిఫాయి వైచె ఫె

ళ్ళున శుకశారికాదిభటులున్ వడి లగ్గలకెక్కి యార్వఁగన్.

	క.	
ఆయేటున కోర్వక నహ

హా! యని తమిసోలి దుర్భరాయాసమునన్

జేయు నుపాయములేక ని

జాయతనము వెడలి చెలుల కగపడకుండన్.

